
Петӗр Ялкир 

 

Ытарайми ҫӗр-шыв 

 

Тӑван Чӑваш ҫӗр-шывӗ  

Ытарайми хитре.  

Ун илемне кӗртет ав  

Элкеш пики тӗрре. 

 

Тӑван Чӑваш ҫӗр-шывӗ  

Калама ҫук пуян.  

Ун ылтӑнне пухатпӑр  

Пӳлмесене уйран. 

 

Тӑван Чӑваш ҫӗр-шывӗ  

Куҫ виҫейми капмар.  

Чапне сарсах пыраҫҫӗ  

Канаш е Шупашкар. 

 

Тӑван Чӑваш ҫӗр-шывӗ  

Ҫав териех маттур.  

Атӑл ҫинче ГЭС ҫутрӗ,  

Ун Улӑп трактор пур. 

 

Тӑван Чӑваш ҫӗр-шывӗ  

Тӗлӗнмелле ӑста.  

Реле, сервант, пир-авӑр  

Каять Бухарестах. 

 

Тӑван Чӑваш ҫӗр-шывӗ  

Никам ҫӗнми патвар.  

Чапай та Николаев:  

"Пул, - теҫ, - тата хастар!" 

